Nafarroako Parlamentuko Mahaiak, 2016ko apirilaren 25ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Laura Lucía Pérez Ruano andreak aurkeztutako gaurkotasun handiko galdera, funtzionarioei 2012an kendutako aparteko ordainsaritik falta dena itzultzeari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Hurrengo Osoko Bilkuran izapidetzea.

Iruñean, 2016ko apirilaren 25ean

Lehendakaria: Ainhoa Aznárez Igarza

GALDERAREN TESTUA

Podemos-Ahal Dugu parlamentu-taldeari atxikitako foru parlamentari Laura Pérez Ruano andreak, Legebiltzarreko Erregelamenduan ezarritakoaren babesean, gaurkotasun handiko honako galdera hau egiten du, Nafarroako Gobernuko Lehendakaritzako, Funtzio Publikoko, Barneko eta Justiziako kontseilariak 2016ko apirilaren 28ko Osoko Bilkuran ahoz erantzun dezan. 

Diru-sarreren 2016ko martxoaren 31ko betetze-egoera argitaratu da, eta egiaztatu da aldi horretako diru-bilketa garbia % 21,4 (111,5 milioi) handitu dela 2015ekoaren aldean. 

Hori kontuan hartuta, eta 2016rako Nafarroako Aurrekontu Orokorrei buruzko urtarrilaren 29ko 1/2016 Foru Legearen hogeita hamabosgarren xedapen gehigarriari jarraituz, handitzeko asmorik al duzu funtzionarioei 2012an kendutako aparteko ordainsaritik falta dena itzultzeari dagokion kontu-sailaren zenbatekoa, halatan aurten, 2016an, osorik itzul dakien? 

Iruñean, 2016ko apirilaren 21ean

Foru parlamentaria: Laura Pérez Ruano

